
DEKLARASYON GOUVÈNÈ ANDREW M. CUOMO SOU TIRE KI TE FÈT NAN 

BATON ROUGE, LOUISIANA  

 
“Jodi a, nou santi kè nou lou anpil pandan nou ap goumen pou nou fè fas a fiziyad tèrib 
ofisye polis nan Baton Rouge, Louisiana – yon atak lach ki lakòz twa moun mouri. Ewo 
sa yo riske lavi yo chak jou pou pwoteje sitwayen kamarad yo, epi fason ensanse yo te 
pran lavi yo a vrèman tèrifyan.” 
 
“Evènman trajik ki rive dènye semèn ki sot pase yo – soti nan Falcon Heights pase 
Dallas pou rive Baton Rouge –boulvèse nou pwofondman e nou pa ka pèmèt yo 
kontinye rive konsa. Nou pa dwe kite lakrent ak entolerans sikonbe meyè zanj nou yo. 
Nou dwe chwazi inite pito. Se nan moman ki pi nwa yo nou dwe montre pi gwo fòs 
kouraj nou.” 
 
“Kounye a plis ke jamè, nou dwe mete tèt ansanm pou nou jwenn espwa, pou nou 
reyalize pwogrè epi pou nou fè chanjman ki pou benefisye tout Ameriken. Nan non tout 
Nouyòkè yo, mwen avèk nou an panse epi m’ap lapriyè pou fanmi ak viktim sa yo ki te 
tonbe pandan trajedi tèrib sa.”  

